









           ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
Ո Ր Ո Շ ՈՒ Մ
__  ________ 2018 թվականի N ___ Ա
ԳՆՄԱՆ ԳՈՐԾԸՆԹԱՑՆԵՐԻ ՄԱՍԻՆ

Հիմք ընդունելով Հայաստանի Հանրապետության կառավարության 2017 թվա​​կանի մայիսի 4-ի N 526-Ն որոշման N 1 հավելվածի 3-րդ և 106-րդ կետերը՝ Հայաստանի Հանրա​պետության կառավարությունը    ո ր ո շ ու մ     է.
1. Սահմանել, որ Հայաստանի Հանրապետության Ազգային ժողովի աշխատակազմի կողմից 11.04.2018թ. հայտարարված ՀՀ ԱԺ ԳՀԱՊՁԲ-18/27 ծածկագրով ընթացակարգի վրա չի տարածվում Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված Գնումների գործընթացի կազմակերպման կարգի 40-րդ կետի 5-րդ ենթակետով սահմանված բանակցությունների վարման պահանջը:


2. Թույլատրել Հայաստանի Հանրապետության Ազգային ժողովի աշխատակազմին՝


1) «Բիդեք» ՍՊԸ-ի հետ 11.07.2018թ. կնքված թիվ ՀՀ ԱԺ ԳՀԱՇՁԲ-18/2 պայմանագրում կատարել փոփոխություն` աշխատանքների կատարման վերջնաժամկետը երկարաձգելով մինչև 2018 թվականի նոյեմբերի 1-ը ներառյալ. 

2) սույն որոշման 2-րդ կետի 1-ին ենթակետում նշված պայմանագրում սահմանել դրույթ, որ կատարված փոփոխությունը տարածվում է 2018 թվականի սեպտեմբերի 19-ից կողմերի միջև փաստացի ծագած հարաբերությունների վրա:
ՏԵՂԵԿԱՆՔ
	Իրավական ակտի հիմնավորումը

	1.
	Անհրաժեշտությունը

	
	 1. ՀՀ Ազգային ժողովի աշխատակազմի կողմից համակարգիչների ձեռքբերման նպատակով 11.04.2018թ. հայտարարված ՀՀ ԱԺ ԳՀԱՊՁԲ-18/27 ծածկագրով ընթացակարգի արդյունքում Ռետրո Ֆիլինգս ՍՊԸ-ի հետ 08/06/2018թ. կնքված թիվ ՀՀ ԱԺ ԳՀԱՊՁԲ-18/27 պայմանագիրը չի հաշվառվել ՀՀ ֆինանսների նախարարության կողմից՝ ՀՀ կառավարության 2017 թվականի մայիսի 4-ի N 526-Ն որոշմամբ հաստատված Գնումների գործընթացի կազմակերպման կարգի 40-րդ կետի 5-րդ ենթակետով սահմանված բանակցությունները չանցկացնելու հիմքով: 
Հարկ է նշել, որ վերոհիշյալ ապրանքների ձեռքբերումն ունի կարևոր նշանակություն ՀՀ Ազգային ժողովի աշխատակազմի բնականոն գործունեության ապահովման համար՝ մասնավորապես դրանցով պետք է ապահովվի  հեռուստատեսությամբ կամ այլ եղանակով հեռարձակվող տեսանյութերի մոնտաժային աշխատանքների պատշաճ և որակյալ իրականացումը: 

Նշվածով պայմանավորված անհրաժեշտություն է առաջացել մշակել ՀՀ կառավարության որոշման նախագիծ՝ բացառություն սահմանելով վերոհիշյալ կարգի 40-րդ կետի 5-րդ ենթակետի պահանջների նկատմամբ:
2. Նախագծով ներկայացված 2.1 կետի ընդունման անհրաժեշտությունը պայմանավորված է հետևյալ հանգամանքով. ՀՀ ԱԺ վարչական շենքի՝ սանհանգույցների ընթացիկ նորոգման աշխատանքների իրականացման ընթացքում տեղի ունեցած ՀՀ ԱԺ հերթական նիստերի օրերին (ներառյալ` արտահերթ նիստերը), կազմակերպված տարատեսակ միջոցառումների ընթացքում, հրավիրված լսումների ժամերին, պաշտոնական պատվիրակությունների ընդունելությունների ժամանակահատվածում, ելնելով տվյալ պահին աշխատանքների կատարման ոչ նպատակահարմար լինելուց, Պատվիրատուի առաջարկությամբ դադարեցվել են ընթացիկ շինարարական աշխատանքները, որոնց արդյունքում աշխատանքների՝ սահմանված ժամկետում ավարտին հասցնելը դարձել է անհնար:
ՀՀ կառավարության 2017 թվականի մայիսի 4-ի N 526-Ն որոշմամբ հաստատված կարգի 56-րդ կետի 4-րդ ենթակետի համաձայն՝ պատվիրատուի կողմից պայմանագրով աշխատանքների կատարման համար սահմանված ժամկետը կարող է երկարաձգվել մեկ անգամ` մինչև երեսուն օրացուցային օրով:

Նշվածով պայմանավորված և նկատի ունենալով, որ հիշյալ աշխատանքների կատարման վերջնաժամկետը մեկ անգամ երկարաձգվել է, իսկ աշխատանքների ավարտման համար անհրաժեշտ է լրացուցիչ ժամանակ.  ուստի ևս մեկ անգամ ժամկետի երկարաձգման համար անհրաժեշտ է ՀՀ կառավարության համապատասխան որոշում: 

	2.
	Կարգավորման նպատակը և բնույթը

	
	ՀՀ Ազգային ժողովի աշխատակազմի բնականոն գործունեության ապահովում

	3.
	Նախագծի մշակման գործընթացում ներգրավված ինստիտուտները և անձինք

	
	ՀՀ Ազգային ժողովի աշխատակազմ

	4.
	Ակնկալվող արդյունքը

	
	Պայմանագրերի պատշաճ կատարում


ՏԵՂԵԿԱՆՔ

«Գնման գործընթացների մասին» Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում եկամուտների և ծախսերի էական ավելացման կամ նվազեցման մասին

«Գնման գործընթացների մասին» Հայաստանի Հանրապետության կառավարության որոշման նախագծի ընդունմամբ Հայաստանի Հանրապետության պետական բյուջեում եկամուտների և ծախսերի էական  ավելացում կամ նվազեցում չի նախատեսվում:

ՏԵՂԵԿԱՆՔ
«Գնման գործընթացների մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտության կամ բացակայության մասին
«Գնման գործընթացների մասին» Հայաստանի Հանրապետության կառավարության որոշման նախագծի ընդունմամբ այլ իրավական ակտերում փոփոխություններ և լրացումներ կատարելու անհրաժեշտություն չի առաջանում: 
